
سردارانو د خپلو اقداماتو په لړ کې د مالیاتو د اغیزمنتوب او تر یوۀ حده د مالیاتي فشارونو د یو شان کولو لپاره    –  ۲۳

کې چې درانیانو د   «ژ –زون داور » بیلابیل گامونه اوچت کړل چې اوس به ئـې دلته تر کتنې لاندې ونیسو. په زمین داور 

ټولې ریزرف یا سپمول سوې ځمکې نیولې وې، د ولس د بلواگرې ځانگړتیا په پام کې نیولو سره سردارانو    رعیت قلبو

مصلحت ونـۀ گاڼـۀ چې پر دې ځای باندې شدید او قاطع مالیاتي فشار راوړي؛ دلته چې تر دې دمه د رعیت د یوې قلبې  

یټه سوه؛ له دې چې د رعیتي قلبه ځمکې پراخوالی  ځمکې د محصول پر سر لس خرواره مالیه وه څلورو خروارو ته راټ

د تیول د قبلې دوه چنده وو، دغو مالیاتي ټاکنو په دقیق ډول له هغې مالیې سره سمون خوړ چې په ولسوالیو کې ئـې د  

نو کې  دوه خرواره مالیه د هرې تیول قلبه ځمکې پر سر لگولې وه. په دې مالیاتې ټاک «ژ –تیول قلبو »درانیانو پر ځمکو 

دغه ډول اصلاحات نورو ځایونو کې هم پلي سول چې عمده موخه ئـې د رعیتي ځمکو د مالیې راټیټول او د تیول د ځمکو 

په څرگنده   په هغو ځایونو کې ډیر  نابرابري  په هکله چې د فشار  او د سرانه مالیاتو  باغاتو  د مالیې لوړول ول، خو د 

نـۀ درلو لیوالتیا  دا  لږ تخفیف  محسوس وو سردارانو  اقدام کې  له ارزونې مشتق سوی هر  ده چې د خپل مالیاتي سیستم 

راوړلي چې په رعیتي ځمکو او د رعیتي ځمکو په اصلي ملکیت پورې اړه درلوده او تر دې دمـۀ ئـې هم په ځان کې شک  

د اوږدمهاله حکومت په  لیدۀ چې دغه اقدامات د درانیانو تر ملکیتونو پورې وغځوي او پلي ئـې کړي که نه. د بارکزیو  

اوږدو کې د بدلونونو د گام پر گام جزئـیاتو شرحه کول لکه د سردارانو د ځواک تدریجي ټینگیدل، اړوندې مالیاتې ټاکنې،  

ستومانوونکي  « ژ –لوستونکو ته »مصلحتي اقدامات چې لویه موخه ئـې پر درانیانو باندې د فشارونو ډیرول ول دا ټول به 

له پلوه د تیول قلبو ټاکنه چې موخه ئـې   «میر آبي»سي. دلته به څو څرگندو بدلونونو ته نغوته وکړو. د احمد شاه پر مهال د 

د راغځول سویو نهرونو د جاري او پاک ساتلو   (دا هغه سیند دی چې د کندهار دښته خړوبوي)هغه مهال له ارغنداب څخه 

لپاره د قبیلو له پلوه د کارگرانو برابرول ول، د سردارانو پر مهال په دې ارزونه کې د پام وړ زیاتوالی راغی او حکوماتو 

اره ورباندې  مستقیمه مالیه لگوله، ځمکوال اړ ول چې ژمنه وکړي چې وړیا کاري ځواک به ددغو نهرونو د پاکولو لپ

برابروي.  کد خدایي چې پخوا به دراني مشرانو له خپلو پیروانو څخه ددوی تر لاس لاندې د افسرانو د تنخواه په توگه 

ژرندو عمومي مالیات وضع سول راټولوله اوس بدله سوه ؛ اوس به دا نقدې پیسې مستقیماً سردارانو ته ورکول کیږي. پر 

چې د دراني او پاړسیوانو مالکانو تر منځ هیڅ ډول توپیر په کې نـۀ وو او هغه ځمکې چې د ښار په گاونډ کې عمدتاً د 

درانیانو له پلوه کرل کیدلې په دقت اندازه سوه او د ځمکې د خاورې د حاصلخیزې د اټکل له مخې ورباندې د ځمکې د 

 درنده مالیه وضع سوه.    ارزښت مطابق ډیره

اوس هغه څه پاتې کیږي چې د بارکزیو سردارانو هغې عمومي تگلارې ته پام واړوو چې سلطنتي عواید څرنگه    –   ۲۴

تحقق مومي او ویشل کیږي. پر تیول ځمکو باندې مالیه که متعلقه تیول وې او یا په ولسوالیو کې هماغسې چې ما وښودل،  

ه. سرداران ډیر ژر پوه سول چې دا کار سخت دی. سردارانو  په لومړیو کې جنساً په غلاتو وضع کیدله یا اخیستل کیدل

محاسبه وکړه چې د غلاتو لس زره خروراه چې سل زره هندوستاني مونډه کیږي د حکومت ټولو تقاضاوو ته کافي دي او  

ند سیمو( پر هغو ځمکو باندې ددې مقدار ویش چې د کندهار یوه برخه جوړوي او ما د قریه جاتو )یا په ښار پورې اړو

تر سرلیک لاندې په اړه ئـې خبرې کړي دي، سردارانو محاسبه وکړه چې که د تیول یا رعیتي قلبو یا پر خالصه، نو آباد  

یا محصولي ځمکو د جنس پر ځای نقدې پیسې وضع کړو او پر هغې برسیره نور هغه مالیاتي اقلام راځي چې د املاکو  

سي نو د ناپایو   «جمع بندي»ډه په هرې ولسوالۍ، هر کلي، هر نهر باندې که  د ثبت په کتابونو کې راغلي دي ټول په گ

مصارف برابرولای سي. د یوۀ عمومي اصل په توگه د    مسکوکاتو مالیاتي اندازه ورڅخه جوړیږي او د حکومت نقدي

خروارو د مالیـې د پوره کولو لپاره، پر تیول قلبه ځمکو باندې د غلاتو مالیه ولگیدله او د ځمکو پر نورو مالیاتي   ۱۰۰۰۰

کې متفاوته لاره اقلامو باندې د پیسو د مبادلې چلند وضع سو او طبعاً په ځینو حالاتو کې استثناأت هم ول. په ولسوالیو  

ونیول سوه. د رعیت د ځمکو په مالیاتي ارزونې یا ټاکنې کې د نادر شاه پر مهال ویل سوي ول چې د ځمکې د حاصل یو  

پر لسمه ورڅخه اخسیتل کیږي، همدا لاره په ولسوالیو کې ونیول سوه، ددغو ځمکو  مالیه اکثراً دولت په غلاتو راټولوله  

الیې محاسبه په نقدو پیسو وسوه : درانیانو د ځمکو په عمومي ارزونه کې منلي ول چې د قلبې  حال دا چې د تیول قلبو د م

پر سر به دوه خرواره غلات ورکوي نو پر همدې اساس اوس دا مالیه په نقدو په درې تومانو یا زموږ د کمپني د پیسو پر 

وې مجموعي مالیه په هرې ولسوالۍ چې د درانیانو روپۍ کیدله. په دې توگه د غلاتو او نقدو پیسو یوه تعیین س ۳۳بنسټ 

ټول اقلام او همدا شان رعیتي ځمکې ئـې احتوا کولې ولگیدله او معمولاً د حکومت یو رسمي استازی به وټاکل سو چې دا  

کل مالیات راټول کړي، دۀ ته به عمومي خزانه کې دا مسؤولیت ورکړل سوی وو چې د خزانې له بیلابیلو مدعیانو څخه ټا

ځمکو مالیه په هر کلي، په هر نهر او نورو باندې د املاکو د    «ژ  – په ښار پورې د اړوندو    »سوې مالیه راټوله کړي.  

  [1« ]برات»مالیاتو د ثبت په دفتر کې جلا جلا ثبت کیدله، د آسونو لپاره غلات او د حکومت بیلابیلو مأمورینو ته جیره د  

له لارې مستقمیاً د ځمکو پر څښتنانو وضع کیدله، دا هغه سیستم وو چې ډیر معروض په ناوړه استفادې وو   «ژ -حوالې »

یعنې پر تحقق او اندازې ئـې کوم کنترول نـۀ وو، بیا هم د همداسې یوۀ عمومي سیستم په منلو سره یوازې له اتیا تیول قلبه 

روپیو پورته نقدې نـۀ ټولیدلې. وروسته له دې چې سرداران د مالیې   ۱۰۰۰۰ځمکو څخه په کال کې عمومي خزانې ته له 

له ارزونې سره عملاً آشنا سول مالیات ئـې په خپلو منځو کې د مشخصو او ټاکل سویو مقیاساتو پر بنسټ وویشل او له دې  

لارې په هرې ټاکلې ولسوالۍ کې چې د هغـۀ په ونډه رسیدلې وه د    وروسته د حکومت هر غړي د خپل ټاکلي مأمور له

عمومي مصارفو هماغه نقدي برخه چې ورته ځانگړې سوې وه په غاړه واخیستله. ډیر په ندرت پیښیدل چې  د شوراوک،  

په شان  «ژ – زون داور »په لیرې پرتو ولسوالیو کې یا د تیرین، دیراوټ او زمینداور [ 3« ] ټهل»او  (ژ – سیبي [ )2« ]شیبي»

ولسوالیو کې چې د پام وړ ذاتي ځواک ئـې درلود چا به د خپلو مالیاتو له ورکولو څخه ډډه وکړه، په داسې حالاتو کې به  

وروڼه سره یو ځای سول او په یوموټي او گډه به ئـې نافرمانه ولسوالۍ وځپلې، د ولسوالۍ مشران به ئـې   «ژ  –سرداران »

اعدام کړل، کلي به ئـې ورته ړنگ کړل، ځمکې به ئـې ور ورانې ویجاړې کړې او معمولاً د عادي مالیې دوه او ان څلور  

 چنده به ئـې ورباندې وضع کړله. 

هرگوره، سردرانو د مالیاتو د ځانگړو ارزونو او د مالیاتو د عمومي تحقق لپاره کوم اقدامات چې رامنځته کړي    –  ۲۵

ول، د خپلو ټاکل سویو موخو د ترلاسه کولو په لاره کې ئـې ستر سیاسي اهداف په ناقص ډول اجراء کړل. دا صحیح ده 

سره د مالیې اندازه درې لکو کندهاري روپیو ته لوړه کړه، او    چې هغوی د درانیانو پر ځمکو باندې د مالیې په لگولو

داسې بنسټ ئـې رامنځته کړ چې د هغـۀ په وسیله ئـې د درانیانو د پخوانیو معافیتونو پر ضد شدید اقدامات تر لاس لاندې  

کلنو کې ډیر نور پراخ   ونیول خو دوی هیڅکله پر دغې جزئـې بریا راضي نـۀ ول. سردارانو د خپلې ادارې په وروستیو

اصلاحات په پام کې لرل او دا احتمال سته چې که ددوی اقتدار زموږ په وسلو نـۀ وای تس نس سوی نو دوی خپله پروژه 

په منصفانه ډول پلي کړې وای یعنې د کندهار له نورو استوگنو وگړو سره د درانیانو داسې ادغام چې د عام ولس په منځ  

نښې ټولې له منځه تللې وای. د ختیځ په دود او قانون کې دا یو مشهور اصل دی چې حکومت هرې  کې ئـې د مالي تمایز 

ډلې ته چې وغواړي یا د تنخواه او یا د پوځي خدمت په بدل کې تیول ځمکې ورکوي خو دا په دې معنی نـۀ وو چې د  

ۀ ورکاوۀ؛  ځمکو د تملک حق ئـې هم ورسره ورکاوۀ په دې معنی چې دولت په هیڅ وجهې د خ اورې مالکیت له لاسه نـ

سره له دې چې درانیانو د تیول قلبو د محصول د دائـمي ملکیت ادعا کوله خو ځمکه به ئـې نور بزگرانو ته د ټاکل سویو  

ژ« د اړوندو تیول قلبو په هکله  –پیسو په مقابل کې معمولاً د لسو کالو د محصول لپاره ورکوله، دا حالت »په ښار پورې 

دومره عام وو چې ددغو ځمکو دوه پر درییمه برخه د نادر شاه له وخته چې په لومړیو کې ویشل سوې وې د همداسې ډلو 

اوښتې وې او په مارکیټ کې ئـې ډیره لوړه بیعه او  په منځ کې له یوۀ لاسه بل لاس ته تللې او عملاً په خصوصي مالکیت

ارزښت درلود، خو له دې سره سره بیا هم سردارانو د خپل خدمت د پای په کلونو کې پر خپل هغه حق ټینگار ونـۀ کړ  

چې که د حکومت اړتیا ورته پیښه سي نو دا ټولې ځمکې ئـې بیرته اخیستلای سوې. د خاورې د تملک په هکله د هغوی  

حق په اړوند سردرانو نور بیلابیل ریفورمونه یا اصلاحات تر لاسه لاندې ونیول چې د حکومت د خزانې په بډایولو کې  د

په رعیتي ځمکو پورې د اړوندو باغونو مالیات ددې   ئـې مرسته کولای سوای چې بیا هم درانیان تر فشار لاندې راولي. 

تې وي،  د ذمت په توگه پاتې سول؛ خو سردارانو ژمنه وکړه چې دداسې ناوړه په پام کې نیولو چې مالیه بـۀ ئـې همداسې پا

گټه اخیستنې لپاره اصلاحات رامنځته کوي او هغه به جبران کوي، او د رامنځته سوي تاوان پر وړاندې چې دوی گاللی  

 11تر 4 له :د پاڼو شمیره
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

دی ژمنه وسوه چې په تیول قلبو کې د جوړو سویو باغونو سروې به کوي، ځکه تر دې دمه دا ټولې ځمکې له هر ډول 

مالیو څخه معاف وې، د نادر شاه پر مهال هم د کندهار د مالیاتو په ارزونه یا ټاکنه کې د ونو مالیاتو یو اساسي ټکی وو 

ه پیسه مالیه ولگوله.  د کندهار د درې یوه د پام وړ برخه چې په اصل نو ځکه دوی هم پر هرې ونې او هر تاک باندې یو

کې شاملې سوې وې او بیا دا ځمکې د یوې عجیبې مالیاتې ارزونې له مخې    (سلطنتي ځمکو)یا  [ 4« ]خالصه جاتو»کې په  

په څلورو روپیو ورکړل سوې چې اوس د درانیانو    (یارډ مربع په اندازې د ځمکې د اندازه کولو یو معیار  ۶۰د  )هر طناب  

توگه  په  ته ددوی د شخصي ملکیت  په دې گومان کرل کیدلې چې دا ځمکې بزگرانو  په برابر ډول  پلوه  له  او د رعیت 

ورکړل سوي دي. هغه مالیاتي ارزونه چې ما یاد کړه د احمد شاه له پلوه رامنځته سوې وه، دا ځمکې یوازې د جوارو،  

او نورو لپاره ځانگړې سوې وې، خو له هغه وخته د جوارو کرل نور متروکه سوي ول او پر ځای  «ماش»د میو رشقې، 

نوم ئـې   گـټي ملکیتونو جوړ سول، دا هغه بدلون وو چې سردارنو ئـې د مالیـې د بدلون غوښتنه وکړه او -ئـې د باغاتو ډیر 

سردارانو د خپلو لومړنیو موخو د تحقق   یا د باغاتو د مالیې ځای ئـې ونیوۀ. « انگوري»کښیښود چې د [ 5« ]طنابِ ماوتات»

لپاره ستر او رادیکال اصلاحات په پام کې لرل، سره له دې چې د مالکیت د عمومي حق په هکله ددوی ادعا لاره هواره 

کړې وه خو زما په باور سردارانو ان د دوی د ادارې تر پای پورې دا جرئـت نـۀ درلود چې مستقیماً دا کار رسماً اعلان 

چې د ټولو ځمکو که تیول وې که رعیت، خالصه وې که نو آباد او یا خشک آبه یوه عمومي سروې به په دې موخه  کړي 

وکړي چې تر کښت لاندې ځمکو باندې د هغوی د پراخوالي او د تر لاسه کیدونکي محصولي ارزښت په پام کې لرلو سره  

تر یوې کچې د خپل سیستم د عملکرد د مشخصولو لپاره   یوه ټاکلي مالیه ولگوي. هماغسې چې ما مخکې نغوته وکړه دوی

دا کار د ارغنداب په درې کې تجربه کړی وو او ددې تجربې له پایلو، او په بیلابیلو ولسوالیو کې د  ځمکو د حاصلخیزې 

ل چې په  او پراخوالي په هکله تر شوني کچې د راټولو سویو معلوماتو په پرتله کولو سره سرداران دې پایلۍ ته ورسید

ولایت کې پر ټولو باغونو باندې د انگوري مالیـې د غځولو او د اسلامي دود پر بنسټ د حاصل د یو پر لسمې د مالیې په 

تعمیم سره به دوی وکولای سي د ټولو زائـدو او مزاحمو مالیاتو په حذفولو سره د کندهار مالیات چې په عین حال کې د  

ټورې اغیزې ولري دوبرابره ډیر کړي او دوی دا کار د اکثریت وگړو د ډیرې رعیت پر ځمکو پر وضعیت به ډیرې گ

ارزښتمنې برخې په توگه د عدالت په نوم یاداوۀ، دا په دې گومان وو چې ددغو موخو تر لاسه کیدل به له تاوتریخوالي او 

یوازې دوی به په برابرۍ د بومي  د مأمورینو له اختلاس پرته تر سره او درانیانو ته به هیڅ ډول شرارت نـۀ ورپیښیږي 

بزگرو سطحې ته تنزل مومي. دا پروژه لا تر اوسه د کندهار ټولو مالیه تمویلوونکو ته چې له درانیانو سره اړیکه نـۀ لري  

د علاقې وړ پروژه ده؛ او زه باور لرم چې هیڅ بې تعصبه فرد چې ددې حکومت عواید مطالعه کوي په دې هکله کومه 

کړي د سیمې وضعیت داسې دی چې دا اقدامات د اختلال یا له خښمیدلي مخالفت پرته مني او ورباندې پلي  پوښتنه ونـۀ  

کیږي او د همداسې اقداماتو عملي کول له عواقبو سره ئـې چې په هماغه اندازه د حکومت د سرچینو یا منابعو لپاره گټور  

 ره او د ولایت د پرمختگ لپاره هم مرسته کوي. دي د ولایت د استوگنو وگړو د عمومي ښیگڼې یا بهبودۍ لپا

سردارانو یوازې له مالي اړخه پر درانیانو باندې نامطلوبې او خواشینونکي اغیزې تعمیل نـۀ کړلې، د هغوی د ادارې  –  ۲۶

په هره څانگه کې هماغه اصل مراعات کیدۀ چې ددولت نظرات کولای سوای پر قبیلو باندې فوري اغیز وشیندي. ستر  

 
4 - khalisajat 
5 - tanaba i-mawatat 

 11تر 5 له :د پاڼو شمیره
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

حکومتی مقامونه چې تر دې دمه د اصیلو درانیانو موروثي حقوق بلل کیدل له دې وروسته ټول مسؤولیتونه او دندې له  

یوې مخې له درانیانو څخه سلب سوې او په ډیر زیرکانه ډول هغو د اعتماد وړ افرادو ته ورکړل سول چې له دراني نسبه  

ه ورسره نـۀ درلوده او مستقیماً د سردرانو په خوښو او گټو پورې تړلي ول،  نـۀ ول او یا ئـې کومه قبیلوي یا د خپلوۍ اړیک

دا هغه کسان ول چې سردارانو له گمنامۍ څخه راپورته کړل چې په خپلو نویو مقامانو او اغیزمنو مناصبو کې ئـې د  

اني سپرو په لاس کې وه  سردارانو ملاتړ له ځان سره درلود. د حکومت پوځي پیاوړتیا چې له ډیرو پخوا وختونو د در

اوس د اجیرو جنگیالیو د یوې کوچنۍ خو زړورې ډلې لاس ته ورغلې وه چې درانیان مخکې له خپلو صفوفو ایستلي ول.  

د سلطنت ددفاع  دنده چې پخوا دراني سپرو ته سپارل سوې وه، د درانیانو د بې شمیرو او له حده وتلو سپرو پر ځای 

پارۀ نـۀ درلودل خو دوی ټول هغه سپارۀ ول چې د څو له سر او ځانه تیرو نامتو کسانو  ډیر س  ۳۰۰۰سردارانو اوس له  

تر فرمان لاندې ول او د عمل لپاره ددوی یوازینی لارښود ددوی خپلې گټې او د هغو حاکمانو د ارادو تعمیل وو چې دوی  

ل. د سردارانو د حکومت عمومي ځانگړتیا  ته ئـې خدمت کاوۀ. دغو سپرو ځواکونو خپل ښـۀ والي او بدوالي دواړه درلود

دا وه چې د هرې توطـئـې او د هر بغاوت د کشف لپاره به ئـې په څار چمتووالی درلود او بله ځانگړتیا ئـې چټکوالی او 

قاطع پریکړه وه او په ټینگې سازښت نـۀ منونکي توگې به ئـې هغـۀ وځاپـۀ ؛ تر دې دمه د سردارانو سیاست د ستاینې وړ  

و گټور وو؛ هر څومره چې د سردارانو ځواک مخ په ټینگیدو وو هماغومره په تدریج له خطر څخه بی پروا کیدل؛ موږ ا

له دې خبرې انکار نـۀ سو کولای چې د پالیسۍ دغه صحیح اصول که څه هم سختگیرانه ول خو بیا ئـې هم د سپارۀ ځواک 

او په دې سره دا ځواک په   - ه اجرائـي قدرت ورکړل سوی ووله لارې له انحطاط سره مخامخ کول، ځکه دغـۀ ځواک ت

یوۀ خود خواه ځواک واوښت او داسې نظامي استبداد ئـې تر لاس لاندې ونیو چې د هیواد گټو ته ئـې ډیر تاوانونه واړول،  

طبقاتو ته ورسیدله او  د اجحاف او اخاذیو لمنه چې اساساً د درانیانو د ځپلو لپاره غوړول سوې وه په پای کې د ټولنې ټولو 

تر هغـۀ حدۀ اِعمال کیدله چې هیڅ ډول شرایطو نـۀ سوای توجیه کولای او نـۀ د چا صبر او حوصله ورته پاتې وه چې  

ملاتړ ئـې وکړي. دا د سردارانو د نظام بل اړخ وو چې په خپلو پرله پسې ظالمانه او  مستبدانه اقداماتو ئـې ددرانیانو هغه 

ې یا ئـې ورباندې ډاډ نـۀ درلود او یا ورڅخه بیریدل. هغـۀ پاڅون خپل پریکنده ظاهر څرگند نـۀ کړ چې  مشران راپارول چ

د ځپلو لپاره ئـې حکومت ټول وزن ورباندې اچولی وو، او د کرکجنو یاغي مشرانو قصابي چې په هره اندازې وه دوی 

ځمکې چې یا ئـې له رعیتي ځمکو او یا  «ژ -په ښار پورې اړوند»اړ کړل چې سیمه پریږدې او له دې ځایه ووځي، دوی 

ئـې له دراني ځمکوالو څخه پیرودلې وې ضبط کړې او پر هغو ولسوالیو او قبیلو ئـې درنده جریمه کښیښودله چې پاڅون  

 به ورڅخه راپورته کیدۀ. 

د درانیاتو پر کرکتر او وضعیت باندې ددغو اقداماتو خپگان زیږونکې اغیزې هماغومره ژورې وې چې دوی ئـې    – ۲۷

درانیان په زرهاوو ډلو ویشل سوي ول، او د مالي توان او قدرت په  هیله درلوده. د سردارنو د وحشت له سلطې مخکې  

دې پړاو کې او د عمومي او منظم سخت چلند په لړ کې دوی ته څو ځله موقع په لاس ورغله چې خپلې پخوانۍ اړیکي بیا  

قبیلو یوه ځواکمنه    ټینگې او تازه کړې او په خپلو منځو کې نوي پیوندونو یو بل سره ورغوي. پخوا وختونو کې به دراني

او کارنده ټولنه جوړوله؛ ددغو قبیلو هر فرد یو جنگیالی وو او د سپارۀ ځواک مهارتونه ئـې درلودل، همدا شان هر شپون  

او بزگر یو جنگیالی وو، په دې توگه کله به چې د پوځي خدمت لپاره د یو چا وار راغی نو د خپلې قلبې د ونډې خپل  

ۀ توب کږه لکړه به ئـې له تورې او ډال سره بدل کړل او پوځي خدمت ته به ئـې ودانگل او د ختیځ په    غوایان یا د شپانـ

 11تر 6 له :د پاڼو شمیره

آسانو د قبیلو راټول سوي سپارۀ ځواک د پام وړ درناوی درلود. د تیمور شاه له مړینې وروسته د درانیانو پوځي روحیه  

پر مهال هم هیڅکله دا روحیه   په کندهار کې د کامران د حکومت  ان  او  پاتې سوه  له کبله ژوندۍ  هم د کورنیو جگړو 

اجراء پړاو ته ننوتله او د ځمکو کښت ډیرې پاملرنې ته اړتیا درلوده،  مړاوې نـۀ سوه؛ خو کله چې د تیول قلبو ارزونه د

د ځمکو په حاصل کې د حکومت د ونډو ادعا گانو ته  ځواب ویونکو درانیانو ورو ورو له خپلو وسلو او آسونو څخه لاس  

یانو د کارزار د ډگر ابزار له واخیست ؛ نور نو درانیانو ته د بیکاره او گران بوج په سترگه کتل کیدل؛ په دې توگه  دران

لاسه ورکړل، جنگ جگړو ته ددوی شور او شوق په محسوس ډول له زوره ولوید، ددوی پوځي کرکتر نور  له منځه لاړ  

او ځای ئـې د ژوند وژواک  خوارقو په ځانگړې توگه بزگرۍ یا مالدارۍ او په ځمکوالۍ او بزگرۍ پورې اړوندو گټو  

نیمگړتیا د در تناسب چې  ونیو؛ دغې  په  نوره بشپړوله. د قبیلو ثروت هم د هغو سختیو  په قبیلې کې بې نظمي لا  انیانو 

ورسره مخامخ وې تاوان ولید. د بې پرواییۍ د عاتونو، او د څه موده مخکې د کورنۍ جگړو ورانیو او په دې وروستیو  

کې نـۀ زغم، او د ټولو دغو خبرو په پام کې   کې د سردارانو د حکومت د شدیدو جریمو او د تپل سویو مالیاتو په ټولولو

لرلو سره اوس په دې بحث کوم چې دوی نور نـۀ سوای کولای په خپل استقلالیت ونازیږي، هغه استقلالیت چې یو مهال  

دوی ته ډالۍ سوی وو او د دوی د ځواک او قدرت پر ټینگښت ئـې مهمه اغیزه درلودله. په حقیقت کې ددرانیانو په دنیوي 

ندانـۀ کې ستر بدلون رامنځته سوی وو چې د رعیت له ځمکو څخه به ئـې ځمکې، ژرندې او باغونه په اجبار ځانونو ژو

ته انتقال کړې خو اوس په دې خوشحاله ول چې په شرطونو او معاملاتو کې د لږ پرمختگ په رامنځته کولو سره دغه 

ل او د کرنې په مقتضي محصول کې نور پاتې راتلل او خپله  ځمکې ځانته وساتي؛  له دې چې پر دوی باندې شرایط سختید

حوصله به ئـې نوره له لاسه ورکړه نو اغلباً دې ته لیواله ول چې د تیول ځمکو د کرلو حق دې د رعیت د ځمکو کښت ته 

د نوي مالک    ورکړ سي چې کار ئـې لا ډیر او سخت وو، دغسې بدلون یا معاوضه په ټولو قانوني تشریفاتو تر سره کیدۀ او

نـۀ ده کړې. د سردارانو د   په کې  له عملي اغماض څخه تصدیق کیږي چې لاسوهنه ئـې  د مدعیاتو صحت د حکومت 

ادارې په وروستیو کلونو کې د درانیانو فقر او افلاس په شدت راڅرگند سوی دی؛  له دې چې پر داسې تیول ځمکو د  

لو هم په داسې ناډاډمنو شرایطو کې دداسې ځمکو په اخیستلو کې حکومت د مالکیت د حق گواښ رامنځته سو نو دغو ډ

احتیاط کاوۀ، درانیانو په ډیریو حالاتو کې پرته له دې چې کوم غرامت تر لاسه کړي خپلې موروثي ئـې قلبې خوشې کړې 

ې یو ځای په  او ځمکې ئـې حکومت ته پریښودلې چې هر هغـۀ چا ته ئـې چې وغواړي له اړوندې مالیاتې اروزنې سره د

ز کال  ۱۸۳۴اجاره ورکړي. ښایي ددغه فقر او فشار بشپړه څیره، او همدا رنگه  د دراني د قبیلې د کرکتر ناهمسازي په 

کې د کندهار پر لور د شاه شجاع د پرمختگ پر مهال وگورو. درانیانو تر هغـۀ ځایه چې کولای سوای خپل سیاسي عقاید  

، یوه غاصبانه او ظالمانه سلطه گڼله او دائـماً ئـې د یو مشروع سدوزی سلطنت د  بیان کړل، دوی د سردارانو حکومت  

احیا هیله په دې احساس لرله چې ددوی ویاړ او ددوی دواک او نظم تر ټولو گران حقوق ورته بیرته راژوندي کړي او 

خپل سلطنت او واکمنی دوام   دداسې پاچا تر سیوري لاندې ددوی د ژوندانـۀ په شرایطو کې سمون او رغون راسي چې د

تر ډیره ددوی په ملاتړ پورې متکي وگڼي. سره له دې چې د شاه شجاع په گټه د پاڅون او د هغـۀ له آرمانونو څخه د ټینگ  

ملاتړ لپاره ډیرې قوي انگیزې وې خو بیا هم د شاه شجاع تر بیرغ لاندې په ډیر لږ شمیر کې درانیان راټول سول. د شاه  

په لیکو کې د ټیټ پوړو قومي مشرانو تر مشرۍ لاندې له قبیلو څخه کوچنۍ جلا سوې ډلې راټولې سوې   شجاع د لښکر

وې، دا هماغه مشران ول چې سردارانو شړلي ول او تبعید سوي ول او له هند څخه د شاه شجاع د لښکر په لیکو کې  

راغلي ول، هیله دا وه چې دا مشران به قبیلې چې خپل ابزار او نفوذ ئـې له لاسه ورکړی وو راټولې کړي او د لښکر  

شمیر به ډیر کړي؛ څومره به ښـۀ وای چې دغه کوچنۍ ډلې د شاه له لیکو سره نـۀ وای یو ځای سوې، ځکه بې ثباتي او  

، دوی د پادشاه پر بارونو هغه مهال برید وکړ چې هندوستاني سرتیري  د لوټمارۍ لپاره لیوالتیا ددوی د کرکتر طبیعت وو

په مخکنیو لیکو کې له دښمن سره لاس او گریوان ول او په دې توگه ئـې د جگړې په ډگر کې یو وحشت رامنځته کړ او  

اِعمال کړی په دې    عمومي نښته ئـې رامنځته کړه. که سردارانو د فشار دا سیستم چې ما په تفصیل سره بیان کړ نـۀ وو

خبرې کې لږ شک سته چې دې جگړې به په بشپړ ډول بله بڼه درلودای. درانیانو هر ډول لیوالتیا لرله چې د بارکزیو  

سلطنتي کورنۍ ړنگه کړي خو هغوی داسې ابزار غوښتل چې پر بنسټ ئـې له یوۀ اغیزمن یرغلگر ځواک سره همکاري  

ه او تر ټولو مهمه دا چې له یوۀ اغیزمن مشر پرته، یوازینی شی چې کولای سو  وکړي. دوی،  له وسلو پرته، له آس پرت

وکړي دا وو چې د جگړې ډگر یو لوڅ لغړ، بې دسپیلنه یاغي راولیږي، او دوی هغه کسان دي چې مخ په زوال زور،  

ۀ درلود چې یو وخت په دوی کې ژوندی وو ؛   ظلم او ستم نور مړاوي کړي ول؛ دوی هغه ښاغلی او نجیب شور نور نـ

همدې روحیې کولای سوای د تجهیزاتو د کمبود ډیره برخه سکینده یا جبران کړي. هغوی اغلب وختونه له دې کړیدل چې  

که ددوی بغاوتونه په لویو ډلو کې راپورته سي کومه بریا به ونـۀ لري او ان هغو د گوتو په شمار څو کسانو چې ما ورته 

ر پرغاړه اخیستو سره سره کله چې ددوی د برخه لیک د کړکیچ وخت ورسید دوی ئـې  اشاره وکړه  د همداسې یوۀ خط

د    پښیمانـۀ کړل او د یوې ښې دائـمې جگړې د شکمنو پایلو پر ځای ئـې د خیانت او لوټ مصؤونې لارې ته ترجیح ورکړه.

واک په ټینگښت کې ئـې مرسته  درانیانو پر ضد د بارکزي سردارانو له مالي او اداري شدت څخه هغو گټو چې ددوی د

وکړه عملي بیلگې ئـې وړاندې سوې؛ له همدغـۀ د یاد لرنې وړ مورد او د نورو شواهدو له مخې زما په باور حق لرو دا  

ومنو چې : که څه هم سردارانو دا هیله لرله چې د ټولنې د طبقاتو په منځ کې به مساوات رامنځته سي، بیا ئـې هم د قبائـیلو  

قي کرکتر، د پوځي روحیې او د ټولنیزو شرایطو په ځپلو کې خپله اغیزه درلوده،  او ددې لپاره چې د کار بشپړیدل  د اخلا

نسبتاً آسانه کړي او د هغې کورنۍ بلوا مخه ونیول سي چې په بریالتوب سره د سردارانو له ځواک سره ئـې مخالفت کاوۀ،  

وای چې دا کار د وخت په یوۀ منطقي چوکاټ کې تر سره کړي. دا    حکومت باید په منځ مهالي وخت کې ځان ډاډه کړی

واقعیت دی چې د درانیانو شمیر زښت ډیر سوی دی؛ دوی د یوۀ عمومي اصل په توگه له نورو قبایلو سره د اړیکو له 

خپل د کرکتر    لرلو څخه ډډه کړې ده؛ دا حالات شرایطو ورباندې زغملي دي؛ له همدې امله ده چې درانیانو تر یوې کچې د

هغه انفرادیت ساتلی دی چې یو مهال ورباندې ډیر ویاړیدل؛ له دغو خصایلو په استثناء، ددرناوي یو ځانگړی احساس چې 

د خلکو په اذهانو کې لا تر اوسه د هغوی د پخواني پرتم له خاطراتو څخه پاتې دی، د ناحقه ذلت له کبله یو دردناکه شعور 

ل  ټول سهمناک کرکترونه له لاسه ورکړي دي او د بې علاقگۍ په حالت کې ډوب سوي  هم ورزیات سوی دی، دوی خپ

دي او همدې حالت سردارانو ته تر ټولو ښـۀ امن ورکړی دی چې سردارانو د خپل ځواک د دائـمي کولو لپاره دا حالت له  

 خدایه غوښت.  

( پورې وړاندې کړ. په دغو وروستیو کې چې شاه شجاع ته د هغـۀ ۱۸۴۱ما د درانیانو په هکله خپل نظر تر نن )  - ۲۸

خپل غمجمن، فقیر او بې تفاوت   ـۀ د تاج و تخت د بیا راگرځولو لپاره کوم لښکر راغلی، تر دې دمه دراني قبیلود نیکـ

حالت ته دوام ورکړی دی. که د سردارانو سیاست د درانیانو د واکمنۍ پرضد د انقیاد   عناصر له بیخه ایستل یا ئـې فلج  

کول، همدا ډول اقداماتو له سردارانو سره د یوۀ بهرني تیري پرضد هم مرسته کوله. حتی دواړه ملي او فرقوي دښمنۍ نـۀ 

سي کولای د قبائـیلو په خوب بیده انرژي راپورته کړي بیلگه ئـې د فارس  گواښ وو چې هرات ئـې یوه پیلامه وه ؛ د بې  

علاقگۍ او د احساساتو د فقدان همدغـۀ حالت د شاه شجاع په مورد کې هم راڅرگند سو. زما په نظر ښایي دا موضوع د  

په بد ډول قهریدلي ول او داسې شرایطو کې ول چې که میدان ته په    ز کال کې۱۸۳۹پوښتنې وړ وي چې که قبائـیل په  

قدرت راغلي وای دوی به هیڅکله د سردارانو  ملاتړ غوره نـۀ وای گڼلای، سره له دې چې قبائـیلو د سردارانو د واکمنۍ 

ه ظاهراً گټور ښکارید  زغم نـۀ درلود خو د یوه مشروع سلطان راتگ چې تر نورو شرایطو لاندې را روان وو، درانیانو ت

مگر دا راتگ داسې یو راتگ وو چې په سر کې ئـې برتانوي سرتیري ول چې د باندنۍ جگړې  بڼه ئـې ونیوله او گواښ  

ئـې وکړ چې که یو ځل د برتانویانو پښه ټینگه سوه نو هیڅکله به شاتگ ونـۀ کړي چې ددې کار دوام له ملي استقلال سره  

صت داسې زمینه مساعده نه کړه چې د راتلونکي لپاره یو هر اړخیز جامع نظر رامنځته او د  سمون نـۀ خوړ.  خو دې فر

څخه محروم    «ښایې له روحیې»شخصیت د غرور پر ضد شخصي او فوري گټي وآزمایي؛ قبائـیل په برابره له داسې وسیلو  

ت وکړي او د سدوزیو په بیاواکمنیدلو  ول چې د بارکزیو تر بیرغ لاندې راټول سي او د کفارو د تیري پروړاندې مقاوم

پای کې دوی د  په  ته ښـۀ راغلاست ووایي، چې  پادشاه  تندیو خپل  او ورینو  په خلاصو غیږو  او  خوښي څرگنده کړي 

کندهار    «ژ–شاه شجاع  »راپورته کیدونکي انقلاب په څپو کې ډیره بې اهمیته ونډه درلودله. وروسته له دې چې اعلیحضرت  

په منځ تشو خود خواهانه   له دې شاه ددوی  لپاره راغلل، سره  ته د مبارکۍ  تصرف کړ درانیان ډله ډله د شاه حضور 

احساساتو خبر وو د هغوی وفاداري ئـې در هر ډول رضائـیت په ښودولو ومنله؛ که پادشاه ټول حکومتي مالیې او ټول  

ه هیلې پوره کړې وای چې دراني قبیلو ورخه م په ډیرې سختۍ سره هغمالیاتي عواید معاف کړي هم وای بیا به ئـې ه

غوښتل. نه یوازې دا چې دراني مشران د سلطنت په آرمان کې له نومیدۍ او د دود پر بنسټ له مدعیاتو څخه کړیدل او د  

  غراماتو او بخششونو د ترلاسه کولو لپاره ئـې سخت ټینگار کاوۀ بلکه عوامو درانیانو هم فکر کاوۀ چې د پخوانیو حقونو 

او د اشرافیت په خاطر ددې مستحق دي چې د سلطنت د لطف یو شمیر نښې دې پر دوی هم ووریږي او ښایي ددوی د 

اغماض په بها کې چې شاه یو وخت هیله درلودله چې د خیالي اپوزیسون ځواک وښیي چې په مخکنیو مواردو ئـې تجربه 

د پاتې کیدلو پرمهال ډیره سخته لوبه په غاړه درلوده    ز کال کې په کندهار کې۱۸۳۹کړی وو. شک نـۀ سته چې شاه په 

چې لوبوله ئـې. دوست محـمد خان لا تر دې دمه کابل په لاس کې درلود او شاه شجاع ته خطرناکه وه چې درانیان په  

ډلو  سرسري خبرې یا په نومیدې له ځانه خوابدي کړي او د پخلاینې یا جوړجاړي ټول هغه اقدمات ومني چې د ټولو هغو 

له توقعاتو سره دې سمون ولري چې حکومت د مالیاتي عوایدو غوښتنه ورڅخه درلودله. هغه چارچلند چې اعلیحضرت 

له ځانه وښود احتمالاً په ټرټولو ښې بڼې له دوه وو افراطونو څخه له ځان ساتلو سره ئـې سمون خوړ. د تبعید سویو اشرافو  

د ځمکو ول یا د موقعیت او په دربار کې د مقام نفوذ وو.  هر یوۀ ته د هغوی  موروثي حقوق بیرته اعاده سول، دا حقوق یا

د حیثیت مطابق مستمري اختصاص سوه او اجازه ورکړل سوه چې د سردارانو پر مهال ددوی مصادره سوې ځمکې بیرته 

نو د دراني قلبو په اړه پلې  ورته ورکړل سي. خو د مالیاتي ارزونې په هکله هماغه مالیه په پام کې ونیول سوه چې سردارا

کړې وه او په دې کې کوم بنسټیز  بدلون رانغی. څو مزاحمه مالیـې لکه څادر، د وزیر د محصلي حق او نور لیرې کړل  

سول او په ټول حکومت کې د دراني ځمکو د مالیاتو د یو پر دریمې معافیت اعلان سو؛ مگر د تیول قلبو مالیاتي عواید  

هماغسې په خپل حال پاتې سول او ان د  (رولو او تجهیز لپاره د تخفیف یا مبادلې په توگه پیژندل کیدل چې د سپرو د براب)

افسران ول چې  او دا هماغه  په کار وگومارل سول چې سردارانو گومارلي ول  بیرته  افسران  راټولو هماغه  مالیـې د 

درانیانو ورڅخه زښته ډیره کرکه درلوده، همدا شان دا هغه افسران ول چې د حکومت د سیاست تر پوښښ لاندې ئـې د  

 عداوت او د  پخوانۍ او موروثي غچ اخیستنې سیاست د شخصي غچ اخیستنې له عینکو پلی کاوۀ. 

د ولسي اقداماتو چارې نامطلوبو مأمورینو وسپارل سوې؛ دې گډوډۍ د درانیو پر اوسني احساس باندې د پام وړ     -  ۲۹

اغیزه وشیندله؛ له دې چې د حکومت تحقیقات په ځانگړې توگه ددولایت په سیمه ییز اداري نظام کې د گومارل سویو  

وڼو په هکله خپلې کتنې وړاندې کوم، دا دوه وروڼه محـمد تقي خان افرادو په کرکتر پورې اړه لري زه دلته د دوه وو ور

او ولي محـمد خان دي. دا دواړه کسان د حسین خان زامن دي ؛ کرغیړن او مضر وزیر چې له خپل ورور امام بخش خان  

رڅخه یادونه  بند کې و  ۱۶او ددې کورنۍ له دوه وو نورو غړو سره د شاه زمان له پلوه اعدام سول هماغسې چې ما په  

وکړه د درانیانو له غالمغال ډکو غوښتنو آرامولو لپاره ول. دغه وروڼه له زانگو نیولې تر دې دمه له درانیانو سره په شدید  

ترینه دښمنۍ کې روزل سوي دي؛ د بارکزیو د کورنۍ له واکمنیدو سره سم دوی راوړل سول او هغو موقفونو کې نصب  

په   په کې خپل احساسات  په دوی کې هغه اغیزمن وسایل وموندل چې د درانیانو د  سول چې  څرگنده وښیي. سردارانو 

سپکاوي لپاره اغیزمن ول؛ سردارانو دا کسان د همداسې وړتیا پر بنسټ استخدام کړل. ولي محـمد هغه مأمور وو چې  

د ځمکو مالیاتو بنسټ ته پرانیستله    سردارانو له دراني قبیلو څخه د اجباري غلاتو د پیرودلو لپاره گومارلی وو چې لاره ئـې

او په دې کار کې ئـې د خپلو آمرانو خوښي او رضائـیت تر لاسه کړ. هرکله چې د درانیانو د قدرت د تنزیل په موخه د  

یوې سختگیرۍ د پلي کولو وخت رارسیدۀ نو سردارانو د ولي محـمد او یا د هغه د مشر ورور خدماتو ته اړتیا لرله؛ داسې  

دوی دواړه هوښیار او باخبره، په کار   چې د جوړښت او رغښت په پرتلې د هغوی د دښمنانو کرکه لا ډیریدله.ښکاري 

و بار کې فعال او د پراخو سیمه ییزو معلوماتو څښتنان ول، په موخو کې ئـې زړورتیا لرله او د هر شي د اصولو او  

رله. دوی په حیرانوونکي توگه د سردارانو د غیر مسؤول صداقت پر وړاندې ئـې هماغه معموله ختیځواله بې پروایي ل

حکومت له پلوه د کندهار د مالیاتو د نظارت لپاره استخدام سول ترڅو د سردارانو د پالیسۍ دوه موخې تر سره کړي یعنې 

ې پورته  پرته له دې چې عواقب  وسنجوي د پیسو فوري ترلاسه کول او بل دا چې درانیان دومره وځپي چې دوړې ئـې تر

سي؛ خو که اعلیحضرت شاه شجاع دې ته چمتو سوی وي چې هماغه پالیسي په هماغه پراختیا تعقیب کړي نو د هغوی 

دوام به دفتر کې تر ډیره د پوښتنې وړ وي. دوی شیعه گان ول، دوی پاړسیوانان ول، دوی میراثي دښمني لرله او دډیر  

أمورین ول، درانیان دوی ته د دښمنۍ په ډیر تراخـۀ احساس گوري او زه  ظالمانه او اوږد مهالو اقداماتو پلي کوونکي م

رښتیا په دې باور یم چې د اعلیحضرت د مصالحې او مهربانۍ دا گام چې د مالیاتو یو پر دریمه دې وبخښل سي په دې  

او د محبوبیت اغیزه ئـې دلیل چندان محبوبیت ونـۀ موند چې دا بخښنه او مهرباني د همدغو مأمورینو له پلوه اعلان سوه 

له دې کبله   په دې دلیل خنثی سوه چې همدغو کسانو ته واک ورکړل سوی وو چې د حکومت مالیاتي باقیات راټول کړي.

یقیناً دا د تأسف ځای وو چې په کندهار کې د اعلیحضرت د استوگنې پر مهال باید په دې فکر سوای وای چې کې مشر 

ل مقام بیرته ورگرځولی وای، د محمـد تقي اکا د شاه زمان د سلطنت پر مهال په خپل مقام  ورور محـمد تقي ته ئـې د وکی

پورې اړوند له ټولو امتیازاتو برخمن وو، همدا وزیر به ئـې له ځان سره کابل ته بیولای وای چې په سلطنتي چارو کې 

ر ورور مـحمد ولي د پریښودلو پر پریکړې ئـې  ئـې د سلاکار په توگه کار کړی وای، او د کندهار پر مالیاتو باندې د کش

باید فکر کړای وای ؛ نوموړی ئـې باید د لنډ مهال لپاره په دې هیله پرې ایښی وای چې ژر به بیرته ستنیږي او خپل ژمی 

 به په سویلۍ پلازمینې کې تیروي. 

د سلطنت پر تخت باندې د اعلیحضرت له جلوس سره سم د درانیانو په منځ کې د عجیب احساس څرک و ځغلید؛    - ۳۰

دا څرک د برتانویانو د حضور په هکله وو چې د هیواد امن ته ئـې ښـۀ زیری نـۀ درلود. له کابل، کندهار او جلال آباد  

ار سره مل سول؛ که څه هم دوی باید په دې ویاړ کاوۀ چې د خپل  څخه څو تنو اغیزمنو مشرانو چې ډیر مخور ول له درب

د خپلو نیکونو پر تخت ویني بیا هم دا طبیعي نـۀ ده چې تصور وکړو ددوی سپکاوی هغه مهال ډیر  «شاه بابا»نظام واکمن 

ان او وړتیا نـۀ لري  سو چې پوه سول دوی نور په سلطنتي شوراگانو کې برلاسی غږ نـۀ لري او نـۀ د پخوا په شان هغه تو

چې واکمن د خپلو دسایسو قرباني وگرځوي؛ ددوی دا اعتقاد چې ددوی سیاسي نفوذ د تل لپاره دی ددی لامل گرځیدلی 

چې گڼې د سلطنت د بیا احیا پر مهال به هغه ډیر شخصي امتیازات تر لاسه کړي او د خپلو خیالي حقوقو مخالفاتو ته به  

کې د پیښو بهیر په هماغه لوري روان وو چې درانیان ورباندې ناراضي کیدل. هغو قومي   په دښمني وگوري. په کندهار

مشران چې د خپلو قبیلو په څنگ کې پاتې سول ډیر لږ نفوذ درلود خو د سدوزیو د احیا سوي سلطنت تر سیوري لاندې  

ـۀ او دا هغه حق وو چې سردارانو  دوی هیله لرله چې دوی ته باید د واک هغه ونډه ورکړل سي چې دوی ئـې خپل حق گاڼ 

والي د خپلې ځوانې او بې   –ورڅخه اخیستی وو. خو هغوی ته په واک کې دا ډول گډون ورنـۀ کړل سو. د ولایت شهزاده 

تجربه گۍ له کبله ددې دندې لپاره مناسب او وړ سړی نـۀ وو چې د ولایت په اداري چارو کې فعاله ونډه واخلي؛ اجرائـیوي 

واک په بشپړ ډول د مالیاتو د وزیر ولي محـمد خان په لاس کې وو او د حکومت د چارو بهیر په همدې اندازې د برتانویانو 

و پورې تړلی وو. مخکې له دې چې اعلحیضرت له کندهاره وخوځیري د یوۀ احتیاطي گام په پورته کولو ئـې د په لارښون

یحضرت ډیر آزمویل سوي او متجرب پیرو وو د متحدو دراني  عطاء محـمد خان په نوم د پوپلزیو یو اشراف چې د اعل

قبیلو د سردار په توگه وگومارۀ او په ځانگړې توگه د هغوی د گټو سرپرستي هم ورته وسپارل سوه. دغـۀ مشر هم ضعیف  

بیزاره   او بې ارادې شخصیت درلود او د خپل مخالف پاړسیوان ولي محـمد خان پر وړاندې عاجز وو.  په پای کې نوموړی

سو او د اشرافو د لمسولو په دسیسو کې ښکیل سو؛ دا کار ددې لامل سو چې په وروستیو کې د غلزیو په پاڅون کې د یوې 

گډونوال خوا په توگه محکوم او د زنداني کیدلو تر سپکاوي پورې ورسید. د مالیاتي عوایدو ناظر تل هڅه کوله چې خپل  

، له بلې خوا بزگرانو د پخوانیو وختونو د معافیتونو گټې غوښتلې او هڅه ئـې  مدعیات ترسخت ترینو شرایطو پوره کړي

کوله چې یا دې له بزگرو څخه د مالیاتو د مجموعې پر بنسټ مالیه واخلي او یا دې د اړوندې ځمکې د کښت د محصول د  

اعلحیضرت د سلطنت په لومړي کال مالیاتي ټاکنو له مخې مالیه راټوله کړي،  ؛ دا لاره دوی ځانته ډیره گټوره گڼله. د  

کې پر بزگرو باندې ډیر زور زیاتې   «ژ  -زینداور»کې نامنظمه او ډیره لږ مالیه راټوله سوه. د بیلگې په توگه په زمین داور  

په دې ولسوالۍ کې ځای پر ځای سوه چې د مالیه ټولوونکو ملاتړ وکړي،   اِعمال سو، د شاهي لښکر د پلي ځواک یوه لیوا

پاړسیوانو سپرو په ملتیا ئـې د څو میاشتو لپاره د استوگنو   ۳۰۰۰د مالیې راټولول د وکیل زوی محـمد علم وکړل چې د  

باري ابزار چې حکومت  وگړو په منځ کې په کورونو کې ژوند وکړ. حال دا چې تیرین او دیراوټ او گرمسیل ته هغه اج

بیا د   یو ځل  بارکزي درانیان  پریښودل سول چې لاس ورونـۀ غځید.   داسې  تقریباً  او  په لاس کې درلودل ونـۀ غځیدل 

مالیاتي د تر ټولو سختو اصولو په رڼا کې د مالیاتو د را ټولولو تر شدیدو فشارونو لاندې ونیول سول؛ خو دوی د سردارانو 

کې دومره بسیا سوي ول چې دا فشارونه ئـې پرته له کوم جدي مزاحمت ومنل، ددې تر څنگ دوی   د قسمي واکمنۍ په لړ

په دې پوهیدل چې د خپلو دراني هیوادوالو همدردي ئـې له لاسه ورکړې ده او سره له دې چې دوی له ډیر شدت سره 

ي. نوې واکمنې ادارې وروسته له دې  مخامخ دي بیا هم دا جسارت ئـې نـۀ درلود چې خولـۀ وښوروي او یا شکایت وکړ 

چې ښار ته په ورڅیرمو ځمکو باندې لوی مالیاتي معافیت وضع کړ بزگرانو ته اجازه ورکړل سوه چې اوس په هوساینې  

سره سا وباسي. خو د یوې عمومي قاعدې په توگه پر رعیتي ځمکو باندې هماغه مالیه بیرته وضع سوه چې د سردارانو 

راټولو محمـد خان د مالیې  او ولي  وه  پلی کاوۀ چې دی ورسره  پر مهال وضع سوې  لو هماغه پخوانی ظالمانه سیستم 

 روږدی سوی وو.   

 

 نوربیا 

 ... تر هغه وخته چې زه ئـې – ۳۱

 

 ، لاندی د ښاغلی آریا صاحب په آرشیف کی د لمړی ټوک، دوېم ټوک  لینک قدرمنو لوستونکو! تاسو تر دغه یادونه: 
 .شئټولي برخي لوستی ک ټواو د څلورم دریم ټوک 

